
NEGA SIZGA BU BROSHYURA BERILMOQDA?

Siz bu mamlakatda xalqaro himoya, ya’ni boshpana so‘radingiz.

Ushbu broshurada rasmiy idoralar tomonidan saqlanadigan ma’lumotlar va 

ularning saqlanish muddati haqida qo‘shimcha ma’lumotlar keltirilgan. 

NEGA BARMOQ IZLARIM VA FOTOSURATIMNI 
TOPSHIRISHIM KERAK?

Ushbu mamlakatning vakolatli organlari barmoq izlaringizni oladi va sizni 

suratga tushiradi. Bu ma’lumotlar, shuningdek, shaxsingiz haqidagi axborot va 

boshqa tegishli ma’lumotlar Eurodac ma’lumotlar bazasiga yuboriladi. 

Eurodac YI+ mamlakatlari fuqarosi bo‘lmagan ayrim toifadagi shaxslarni 

ularning noyob barmoq izlari va fotosuratlari to‘plami bilan bog‘laydi. 

Ushbu ma’lumotlar bazasidan YIning 31 ta a’zo mamlakati foydalanadi va ular 

siz haqingizdagi ma’lumotlarni olish uchun shaxsiy ma’lumotlaringizga ishlov 

berishi mumkin. YI+ mamlakatlari ro‘yxati ushbu broshyura oxirida keltirilgan.

BOSHPANA VA MIGRATSIYANI BOSHQARISH 
TO‘G‘RISIDAGI REGLAMENT NIMA?

YI+ mamlakatlari “Boshpana va 

migratsiyani boshqarish to‘g‘risidagi 

reglament” deb nomlangan umumiy 

qonunni kelishib oldilar. Ushbu hujjat 

xalqaro himoya so‘rab berilgan arizani 

qaysi davlat ko‘rib chiqishi kerakligini 

aniqlashga yordam beradi. Shuningdek, 

ushbu qonun biror mamlakatga bir 

vaqtning o‘zida juda ko‘p ariza kelib 

tushgan taqdirda, YI+ mamlakatlariga bir-

biriga yordam berish imkonini yaratadi.

Xalqaro himoya so‘rab topshirgan arizangiz YeI+ mamlakatlaridan biri tomonidan 

ko‘rib chiqilishi kafolatlanadi, ammo uning qaysi davlat mas’uliyatida bo‘lishini 

tanlay olmaysiz. Arizangizni ko‘rib chiquvchi mamlakat “Boshpana va migratsiyani 

boshqarish to‘g‘risidagi reglamentda”gi reglament qoidalari asosida belgilanadi. 

Agar siz boshqa bir YI+ mamlakatiga ruxsatsiz ko‘chib o‘tsangiz va barmoq izlaringiz 

qayta olinsa, Eurodac tizimida saqlanayotgan barcha ma’lumotlaringizni o‘sha 

mamlakatning vakolatli organlari ko‘ra oladi.

Siz hozir YI+ mamlakatlaridan biri bo‘lgan Irlandiya dasiz. 

YI+ mamlakatlari quyidagilar:

Yevropa Ittifoqining (YI) 27 ta a‘zo davlati: Avstriya, Belgiya, Bolgariya, 

Daniya, Estoniya, Finlyandiya, Fransiya, Germaniya, Gretsiya, Irlandiya 

Respublikasi, Ispaniya, Italiya, Kipr, Latviya, Litva, Lyuksemburg, Malta, 

Niderlandiya, Polsha, Portugaliya, Ruminiya, Slovakiya, Sloveniya, 

Vengriya, Xorvatiya, Shvetsiya va Chexiya va

yana 4 ta davlat: Islandiya, Lixtenshteyn, Norvegiya va Shveysariya.

EURODACDA QANDAY MA’LUMOTLAR SAQLANADI?

Quyidagi ma’lumotlar doimiy ravishda saqlanadi:

• barmoq izlaringiz
• yuzingizning fotosurati
• hozirda foydalanayotgan yoki ilgari foydalangan 

barcha ismlaringiz
• tug‘ilgan sanangiz 
• tug‘ilgan joyingiz

• fuqaroligingiz yoki fuqaroliklaringiz
• jinsingiz
• mavjud bo‘lsa, siz foydalangan shaxsni tasdiqlovchi yoki sayohat 

hujjatlarining nusxalari, shu jumladan ularning haqqoniyligi to‘g‘risidagi 
ma’lumotlar 

• barmoq izlaringiz va suratingizni olgan xodimning foydalanuvchi 
identifikatori hamda ma’lumotlaringiz olingan va uzatilgan sanalar

• xalqaro himoya so‘rab murojaat qilgan mamlakatingiz
• xalqaro himoya so‘rab murojaat qilingan sana.
Zaruratga ko‘ra, quyidagi ma’lumotlar ham Eurodac tizimida saqlanadi:
• arizangizni ko'rib chiqish uchun mas'ul mamlakat 
• agar siz boshqa joyga ko‘chirilsangiz, ko‘chirilgan YI+ mamlakati
• agar arizangiz rad etilgan bo‘lsa va sizda YI+ mamlakatlarida qolish huquqi 

bo‘lmasa
• agar sizning arizangiz chegara tartib-taomili bo‘yicha ko‘rib chiqilgan va rad 

etilgan bo‘lsa yoki arizangiz chaqirib olingan deb hisoblansa
• sizga Yevropa Ittifoqi+ mamlakati tomonidan berilgan har qanday vizalar 

haqidagi ma’lumotlar
• siz Yevropa Ittifoqi+ mamlakatlari hududidan chiqqan har qanday vaqt 

haqidagi axborot
• o‘z mamlakatingizga ixtiyoriy ravishda qaytish taklifini qabul qilgan-

qilmaganligingiz to‘g‘risidagi ma’lumotlar.

Siz Eurodac tizimida saqlanayotgan noto‘g‘ri ma’lumotlarga kirish va ularga 

tuzatish kiritish, shuningdek, agar ma’lumotlaringizga noqonuniy ishlov 

berilgan bo‘lsa, ularni o‘chirishni talab qilish huquqiga egasiz. Buning uchun 

ma’lumotlar nazoratchisiga murojaat qilishingiz mumkin. Ma’lumotlar 

nazoratchisining aloqa tafsilotlarini “Eurodac haqida nimalarni bilishingiz 

kerak?” nomli rishtadan topishingiz mumkin.

MENING SHAXSIY MA’LUMOTLARIM EURODAC’DA 
QANCHA VAQT SAQLANADI?

Ma’lumotlaringiz 10 yil saqlanadi va shundan so‘ng 

avtomatik tarzda o‘chirib yuboriladi.

Agar ushbu muddat tugashidan oldin YI+ 

mamlakatlaridan birining fuqaroligini olsangiz, 

ma’lumotlaringiz o‘chirib yuboriladi. 

Ma’lumotlaringizning o‘chirib yuborilishi fuqarolikni 

olgan mamlakatdagi maqomingizga ta’sir qilmaydi.

EURODAC TIZIMIDA BOSHQA MA’LUMOTLAR HAM 
SAQLANADIMI?

Xavfsizlik tekshiruvi natijasi, agar vakolatli organlar sizni quyidagilardan biriga 

aloqador deb topsa, saqlanadi:

• qurolga ega bo‘lishingiz mumkinligi

• zo‘ravonlikka moyilligingiz

• terrorchilik jinoyatlariga aloqador bo‘lganingiz

• boshqa bir YI+ mamlakatida sizni ushlab turishga sabab bo‘lishi mumkin 

bo‘lgan og‘ir jinoyat sodir etgan bo‘lsangiz.

Bunday hollarda siz ichki xavfsizlikka tahdid solishi mumkin bo‘lgan shaxs 

sifatida ko‘rilasiz. Bu ma’lumot yuqorida keltirilgan tegishli sabab yoki sabablar 

bilan birga Eurodac tizimida saqlanadi.

Agar YI+ mamlakatlari sizni ichki xavfsizlik uchun tahdid deb hisoblamasa, bu 

ma’lumotlar o‘chirib tashlanadi.

Siz Eurodac tizimida saqlanayotgan noto‘g‘ri ma’lumotlarga kirish va ularga 

tuzatish kiritish, shuningdek, agar ma’lumotlaringizga noqonuniy ishlov 

berilgan bo‘lsa, ularni o‘chirishni talab qilish huquqiga egasiz. Buning uchun 

ma’lumotlar nazoratchisiga murojaat qilishingiz mumkin. Ma’lumotlar 

nazoratchisining aloqa ma’lumotlarini “Eurodac haqida nimalarni bilishingiz 

kerak” nomli broshyuradan topishingiz mumkin.



Ushbu eslatma faqat ma’lumot uchun mo‘ljallangan. U o‘z-o‘zidan huquq va majburiyatlarni 

vujudga keltirmaydi. Ushbu broshyuradagi ma’lumotlardan qanday foydalanilishidan EUAA ham, 

uning nomidan harakat qiluvchi hech bir shaxs ham javobgar emas. 

© Yevropa Ittifoqining Boshpana masalalari bo‘yicha agentligi, 2025

